
¿Pe he te poki ana ta'e mimi 'e ana ta'e nene' i 'i 
roto i te pahi'i?

E ai rō ´ā te kiko-kiko o te touāmimi ´e o te kōkoma o te hakari, 
koia te me´e mo rova´a e te poki mo haka tere, mo mimi ´e mo 
nene´i ki haŋa a ia.
He me´e hauha´a mo ´ite ´ō´ona, o te poki tane ´e o te poki 
vahine. Mo rova´a e ia mo haka tere i tō´ona hakari, he ŋaro´a i 
tō´ona pūai i te me´e haŋa mo ´ite mo oho.

¿´I ta´ue he te poki e ha´amata ena mo haka tere i 
to´ona pohe mo mimi ́ o i to 'ona pohe mo nene'i?

Te me´e hauha´a he mo´a o te pā´ari i te hora o te poki, he 
ha´amata he aŋi-aŋi koro´iti, i te haka´uhu ´o mimi ´o o nene´i 
i a ia ´ā. Huru kē huru kē te ta´u ha´amata o te poki, i te haka 
tere i te ŋā me´e nei, i te huru nō o te ora o tō´ona hakari, ´e 
tako´a i te huru o tō´ona kona noho.

¿He aha te me´e ra´e mo´ite o tatou o ruŋa i te
haka tere o te poki i to ona pohe mimi,´e i te pohe 
nene´i?

´Ina ko rehu pē nei ē; ta´e ta´ato´a ŋā poki pē tū huru ´ā te 
haka tere iŋa o te rāua hakari. Te huru o te hakari o te poki 
e tahi e topa kē rō ´ā ki te huru o te hakari o te rua poki.

E ai te nu´u pā´ari mo hā´ū´ū ´e mo hokorua mo oho i te 
poki, paurō te mahana, hai mo´a, ´e hai haŋa mo hā´ū´ū ki 
te poki.

Mo ha´amata mo hā´ū´ū ki te poki, e u´i riva-riva te huru o 
te poki, o te aŋi-aŋi i te rauhuru me´e, ´e te ta´u mo tano ki 
tō´ona haka roŋo iŋa, ´e mo kī mai i tā´´ana me´e haŋa.

E ai te piri o te hua´ai ararua ko te Hare Ŋā Poki Riki-Riki, mo 
hā´au i te hāpa´o iŋa tano mo te poki i te hare ´e i te Hare 
Ŋā Poki Riki-riki. E ai e tahi tika aŋa o te hare hua´ai, e tano 
tako´a ki te me´e hāpī o te Hare Ŋā Poki Riki-riki.  

He haka tika mo ha´u´u ki te hua´ai

¿He aha te me'e mo take'a mai o te poki, ana ai ko 
tano 'a mo ha'amata mo aŋi-aŋi i te ha'aki mo mimi 'e 
mo nene'i?

He aŋi-aŋi mo ha'atura i te roŋo ta'e paŋaha'a rahi mo te poki.

He kī mai te poki hai re'o 'o he haka aŋi-aŋi mai hai hakari, mo oho 'ō'ona ki 
roto i te hare hopu 'o ki te kūpiera.

He au'ore i te pāhi'i, he aŋi-aŋi mo ai o te pāhi'i ko rari 'ā i te mimi 'o ko 
tūta'e 'ā, he u'i mo kume e ia 'ā 'o he kī e tahi kope mo kume.

He noho e rua 'o e toru hora e ko mimi 'o e ko nēnei.

He haka 'atu i te nu'u pā'ari; i te tata iŋa o te niho, i te uru haŋa i te kahu, i 
te patu iŋa i te kahu, 'e i te tahi huru o te me'e take'a.

¿Pe he ana ha u u ana oho ki te poki i te roa nei?

Mo take'a e koe e a'u 'ā te poki, i tō'ona tūta'e 'o 
e haka hihi 'ā i te va'e koia ko te mākenu-kenu, 'o 
e haka puā 'ā ki tō'ona kīnoŋa 'o ki  tō'ona komari, 
ka 'ui ana haŋa mo noho 'i ruŋa i te kūpiera 'o 'i 
ruŋa i te hare komo.

Mo rari 'o mo ai ko nēne'i 'ā te poki, 'ina ko haka 
veveri, ka ma'u koro'iti mo haka hopu i a ia, 'e e 
vānaŋa a roto i te haumarū mo hā'ū'ū 'e mo ha'aki 
ki haŋa haka 'ou mo mimi 'e mo nene'i, e kī mo 
hā´ū´ū. 

E u'i mo kī pūai e te nu'u pā'ari tako'a, “ko pohe 'ā a 
au mo mimi, 'ī a au he oho ki roto i te hare hopu 'e ki 
oti, he hoki mai”. Ki ŋaro'a ai e te poki, pa he me'e 
aŋa e te ta'ato'a, e ko tu'u pa he me'e ta'e tano, o 
rāua nō o te ŋā poki te aŋa.

E māuru-uru te me'e aŋa e te poki, ta'ato'a 
me'e 'āpī mo aŋa, e haka koa.

E hāpa'o te poki i te hora era 'i ruŋa i te kūpiera, 'o e 
mono 'ā i tō'ona kahu, 'ina ko haka take´a i tō'ona 
hakari ki te tahi nu'u kē.

Ki ha'amata ki 'ara i te pō'ā, kai rari i te mimi te 
pāhi'i, e riva nō mo ta'e pāhi'i haka 'ou o te poki i te 
pō.

Ta'ato'a nō hora mo kī atu o te poki, ko 
haŋa 'ā a ia mo mimi 'o mo nēne'i, e 
ma'u koe i a ia ki roto i te hare hopu, 'o 
ka haka hahine i te kūpiera, ka ai atu e 
ko mimi 'o e ko nēne'i. 'Ina ko pohi 
tāue ki te poki, e haka aŋi-aŋi nō ki 
pohe haka 'ou a ia, e ha'aki.

¿He aha te me'e mo tapu?

'Ina ko haka noho te poki 'i ruŋa i te kūpiera 'o 'i ruŋa i te hare komo, mo ai kai haŋa ia mo nēne'i 
'o mo mimi.
He riri, he haka ūtu'a, he ture 'o he pohi ki te poki, mo ta´e ha'aki.

He haka tano a ruŋa i te tahi ŋā poki, 'o he kī i te huru tano i tō'ona taina, mo haka tika pē tō´ona 
taina. Ta'e ta'ato'a ŋā poki pē tū huru 'ā.  

He rori-rori i te haka tere iŋa, mo ai 'ina he haka pāhi'i i te 'otea, he hoki he haka pāhi'i haka 'ou.

He ta'e ai e tahi tika aŋa, mo haka tere 'i roto o te hua'ai, 'o 'i roto o te hua'ai koia ko te nu'u o 
te Hare Ŋā Poki Riki-riki. Mo hā'ū'ū 'e mo hokorua ki te poki, mo haka mahani mo oho mo mimi 
'e mo nēne'i 'i roto i te kūpiera 'ō 'i roto i te hare komo, e haka tu'u riva-riva e tahi tika aŋa, mo 
te hare ´e mo te Hare ´ā Poki Riki-riki.

hora era ko noho 'ā 'i ruŋa i te kūpiera, 
'o 'i ruŋa i te hare komo. 

Ki oti te mimi 'o te nēne'i, e haka 
aŋi-aŋi ko me'e hē te mimi 'e ko me'e 
hē te tūta'e, mo aŋi-aŋi riva-riva e te 
poki te me'e he mimi 'e te me'e he 
tūta'e.

E u'i te hora era e noho rō 'ā 'i ruŋa i 
te kūpiera 'o 'i ruŋa i te hare komo, 
mo vana-vanaŋa o kōrua ko te poki. 
E riva nō mo haka 'ite i te 'īŋoa o te 
kona o te hakari, mo kī-kī pē hē ana 
hāpa'o 'e mo mo'a i tō'ona hakari, 
'ina ko ha'ati'a mo haka pua-pua e 
te tahi nu'u.

     E haka uru te poki hai kahu ta'e aŋa rahi mo haka topa, 'e mo haro haka 'ou mai e ia (pa he 
piripō hai ua-ua, 'o hai piripō mo te kori hakari), ka ai atu i te hare 'o i te Hare Ŋā Poki 
Riki-riki.


